
Hotaka 49 — Kianga whakataurite

He nui nga huarahi hei whakataurite i nga ahuatanga e rua i te reo Maori. Kua taunga ké koutou ki te
whakamahi i nga kupu ‘He rite koe ki te manu’ me nga kupu ‘Ka waiata koe péna i te manu’. He
kianga ano ka taea te whakamahi. Koina te matl o ténei hotaka.

1. me te mea nei (as if, as though)

Tirohia te pereti kai kiki a te tamaiti ra, me te mea nei kaore ano kia kai mo tétahi wa roa.
2. te ahua nei (it looks like, it seems as though)

Aii! He pouriuri nga kapua kei te rangi. Te ahua nei ka heke te patapataiawha a ko ake nei.
3. ano nei (as if, as though)

Ka ata whakapoturi a Tiki i ana korero ki a au anod nei he taringa turi ké oku.
4, me he... (you’re like a...)

Ka waiata a Tama Waipara apopo. Me he korokoro tit!

He nui hoki nga whakatauki ka timata ki nga kupu ‘Me he’ hei whakataurite i nga ahuatanga e rua.
Tirohia énei:
a. ‘Me he manu au e kakapa.’

E whakatauritehia ana te manu e kakapa ana nga parirau ki te ngakau hiamo o te tangata.

e. ‘Me he maonga awha.’
E whakatauritehia ana te wa ka mao te ua i te wa o te marangai, o te awha ki te wa ka rongo i

te mi i tétehi tautohetohe nui.

i. ‘Me he waka whakarei e tau ana i te moana.’
E whakatauritehia ana te waka whakairo ki tétehi ahuatanga ataahua kua kitea, péneii te

whare, i te aha ranei.

Hei mahi
Whakamutua nga rerenga korero nei. Whakamahia tétehi o nga kianga kua mataihia i runga ake nei.

1. Titiro ki a Héni e kata ana ano nei...
2. Kua hoha au ki nga waiata a Mere i a ia e horoi ana, me he...
3. Tirohia te ihu td o téna, me te mea nei...

4. He kowhai te tae o nga pakitara o tana rima. Te ahua nei...

He whakautu hei tauira:




